
Des is ned wos i wui         

Da oane steckt an Kopf in Sand, da andre lafft blind gega d'Wand
Wer nutzt denn scho no sein Verstand?

Der vor mir fahrt, der schlaft glei ei, und I muas doch pünktlich sei
Sei Diesel stinkt ma ins Auto nei!

Mei, wia fui Leid do grod ostehn, do gibt's woi ebbs, wos olle meng
Und mei Schlang duad sie kaum bewegen! 

I glab des is ned wos I wui, des passt so gar ned in mei Spui
Des lafft so arg gega mei Gfuih

Es lafft so vui schiaf, des glabst du ned, wos so ois an Boch obe geht
Weil der wo oschafft nix versteht!

Du wersd in Sachen einepresst, Interessiert koan obs di stresst
Und obst langsam dro eigehst!

I glab des is ned wos I wui, des passt so gar ned in mei Spui
Des lafft so arg gega mei Gfuih
I spui jetzt dann mei eignes Spui
Dua nur no, wos i wui 
I hör jetzt nur no auf mei Gfuih
.... spui mei eigenes Spui .... Und dua nur, wos i wui

Hackeln und Buckeln, bis da d'Schaufe auffe haun
Oiwei no mehrer fürs Oiter vorbaun

Renten, versichern und Steiern eizoin, 
oiwei foign und nia frong, ja, des dad euch gfoin

Nia krank sei und no a Überstund mehr, 
Feiertag und Urlaub scheng ma her

Immer liefern immer hoin, Ja, des dad eich gfoin 

I glab des is ned wos I wui, des passt so gar ned in mei Spui

Des lafft so arg gega mei Gfuih


